
COO

Platforma online e
ankesave té qytetaréve
krijon mundésiné pér ¢cdo
konsumator dhe individ té
depozitojé problematikén
e tij pér veprime dhe
detyrime gé lindin nga
aktiviteti i operatoréve
ekonomiké, té cilét
ushtrojné veprimtariné né
tregjet financiare
jobankare, nén
mbikéqgyrjen e AMF-sé.

COO

Fillon funksionimin Platforma Online pér ankesat e qytetaréve

[# DEPOZITO ANKESE

[4 Depozito Ankese & Kontrollo Statusin

Autoriteti i Mbikéqyrjes Financiare, duke nisur nga data 18 shkurt 2019, ka
filluar zbatimin e njé regjistri té ri, si njé platformé pér depozitimin e
ankesave té konsumatoréve. Platforma online e ankesave té gytetaréve
krijon mundésiné pér c¢do konsumator dhe individ té depozitojé
problematikén e tij pér veprime dhe detyrime gé lindin nga aktiviteti i
operatoréve ekonomiké, té cilét ushtrojné veprimtariné né tregjet financiare
jobankare, nén mbikéqgyrjen e AMF-sé.

Kjo Platformé é&shté njé mundési e re pér gytetarét, jo vetém pér té
paragitur shgetésimet e tyre, por edhe pér té ndjekur mé tej ecuriné hap
pas hapi té problematikés sé& paraqitur, pér té arritur deri né zgjidhjen
pérfundimtare té saj.

Fillimi i késaj Platforme té re éshté njé mundési mé shumé gé u ofrohet
gytetaréve pér té trajtuar dhe zgjidhur problemet e tyre, duke realizuar
késhtu njé nga misionet kryesore té punés sé Autoritetit. AMF éshté e
angazhuar dhe ka prioritet t&€ punés sé saj, mbrojtien dhe edukimin e
konsumatorit dhe investitorit.

Né linkun e méposhtém gjeni hapat qé duhet té ndigni pér depozitimin e
njé ankese dhe ndjekjen e saj né fagen zyrtare té€ AMF-sé.

Depozitimi i Ankesave Online

Gjaté vitit 2018,
démet e paguara
bruto né tregun e
sigurimeve, arritén
né rreth 6,972
milioné leké, ose
26.23% mé
shumé se né vitin
2017.

VESHTRIM MBI TREGJET

Zhvillimet e Tregut té Sigurimeve né Shqipéri pér vitin 2018

Té ardhurat nga primet e shkruara bruto té sigurimit pér vitin 2018 kapén
vierén mbi 16,921 milioné leké&, ose 4.49% mé shumé se né vitin 2017.
Gjaté vitit 2018, numri i kontratave té sigurimit té lidhura arriti né
1,309,143 me njé rritje prej 5.89% krahasuar me vitin 2017.

Tregu vazhdoi té mbetet sérish i orientuar tek sigurimet e Jo-Jetés, té
cilat sollén 92.93% té véllimit t& pérgjithshém té primeve, duke i |1€né
pérkatésisht sigurimet e Jetés me 6.75% dhe veprimtariné e risigurimit
me 0.32%. Paré nga kéndvéshtrimi i ndarjes sé& tregut sipas llojit té
sigurimit, i detyrueshém dhe vullnetar, primet e shkruara bruto té sigurimit
vullnetar zéné 36.59% dhe primet e shkruara bruto té sigurimit té
detyrueshém zéné 63.41% té totalit té tregut.

Gjaté vitit 2018, démet e paguara bruto né tregun e sigurimeve, arritén né
rreth 6,972 milioné leké, ose 26.23% mé shumé se né vitin 2017.

Struktura e tregut té sigurimeve, viti 2018

18.13%

13.49%

68.38%

m Proné dhe té tjera m Jeté dhe shéndet = Sigurime motorike

Numrii anétaréve
gé kané investuar
né Fondet e
Investimit mé
31.12.2018 éshté
29,420 me njé ulje
prej 6.07%
krahasuar me
31.12.2017.

alale

Zhvillimet e Tregut té Fondeve té Investimeve pér vitin 2018

Gjaté vitit 2018, né tregun e fondeve té investimeve ushtruan aktivitetin e
tyre pesé fonde investimi. Fondi i investimeve “Raiffeisen Prestigj”, fondi i
investimeve “Raiffeisen Invest Euro”, fondi i investimeve “Raiffeisen
Vizion” té cilat administrohen nga shogéria “Raiffeisen Invest’, fondi i
investimeve “Credins Premium” nén administrimin e shogérisé
administruese “Credins Invest” dhe fondi “WVP Top Invest” e cila
administrohet nga shogéria “WVP Fund Management Tirana sh.a”.

Ndarja e tregut sipas vlerés s€ aseteve neto té Fondeve té Investimit, viti 2018

o WVP
Raiffeisen Top Invest
Vizion 0.12%

9.26%

Credins
PREMIUM ’
2.96%

Raiffeisen
ECRO
15.60%

Raiffeisen
PRESTIGJ
72.06%

Sipas analizés sé té dhénave pér tregun e fondeve té investimeve né
31.12.2018, vlera neto e aseteve té Fondeve, arriti rreth 66.09 miliardé
leké me njé ulje prej 6.63 miliardé leké ose 9.12%, krahasuar me
31.12.2017. E shprehur né euro, totali i aseteve neto éshté 535 milioné
Euro.

Ky treg dominohet kryesisht nga investimet né Obligacione Qeveritare, té
cilat pérbéjné 61.25% té aseteve té fondeve, me njé ulje prej 6.65%
krahasuar me 31.12.2017. Numri i anétaréve (é kané investuar né
Fondet e Investimit mé 31.12.2018 éshté 29,420 me njé ulje prej 6.07%
krahasuar me 31.12.2017.

Tregues té fondeve té investimeve

Pérshkrimi Viera (min. leké) Ndryshimi (Né %)

31.12.°17 | 31.12.18 | 31.12.17-31.12’18

Asetet neto té FI 72,717 66,087 (9.12)

OO

Autoriteti i Mbikéqyrjes
Financiare ka vendosur
té pérfshihet pér heré té
paré né procesin e
organizimit dhe
koordinimit té praktikave
mésimore té studentéve
prané shogérive gé
veprojné né tregjet nén
mbikégyrjen e tij.

olole

ZHVILLIME TE TJERA

2019, AMF do té organizojé praktikat mésimore t& mbi 300 studentéve

Autoriteti i Mbikéqyrjes Financiare ka vendosur té pérfshihet pér heré té
paré né procesin e organizimit dhe koordinimit té praktikave mésimore té
studentéve prané shoqgérive gé veprojné né tregjet nén mbikéqyrjen e tij.

Autoriteti i ka kérkuar kompanive gé veprojné né tregun e sigurimeve,
fondeve té investimeve dhe pensioneve private vullnetare qé té
angazhohen pér té mirépritur pér zhvillimin e praktikave mésimore njé
numeér prej té paktén 300 studentésh.

Té rinjté jané pjesé e universiteteve, publike ose private, me té cilét AMF
ka nénshkruar marréveshje bashképunimi. Ata do té kené mundési té
njinen me shoqgérité, tregun ku ushtrojné veprimtariné, si edhe
alternativat potenciale gé mund t'u ofrohen né tregun e punés né
Shqipéri né Kkété sektor, pas pérfundimit té studimeve té larta
universitare.

Gjaté njé aktiviteti pér edukimin financiar me studenté

Subjektet nén mbikéqyrje i jané pérgjigjur pozitivisht dhe e kané
vlerésuar iniciativén e Autoritetit dhe AMF éshté aktualisht e angazhuar
né procesin e koordinimit mes universiteteve dhe shoqérive pér caktimin
e periudhés sé pérshtatshme pér zhvillimin e praktikés mésimore.

Mbi 90 studentéve do té zhvillojné praktika mésimore né sistemin bankar,
pér t'u njohur nga afér me funksionin e bankave té nivelit té dyté si
broker, kujdestar apo shoqéri komisionere. 55 studenté do t'i zhvillojné
praktikat mésimore prané shogérive té tregut té sigurimeve, rreth 130 né
shoqérité gqé operojné né tregun e investimeve dhe mbi 20 studenté do té
njihen nga afér me shoqérité e fondeve té pensioneve private vullnetare.

Kjo iniciativé do té vijojé té jeté kontributi gé¢ AMF né bashképunim me
subjektet nén mbikéqyrje jep pér edukimin financiar té brezit té ri, pasi kjo
nismé do té shérbejé pér té rritur edukimin financiar té studentéve, do t'u
japé atyre mé shumé informacion né lidhje me tregjet financiare
jobankare dhe do t’i stimulojé té béhen pjesé e tyre me daljen né tregun e
punés.

Autoriteti i Mbikégyrjes Financiare e vleréson si shumé té réndésishém
bashképunimin me institucionet publike, subjektet nén mbikéqyrje dhe
grupet e ndryshme té interesit pér té rritur shkallén e edukimit financiar,
né funksion té mbrojties sé& konsumatorit dhe zhvillimit té sigurt té
tregjeve nén mbikéqyrje. Gjithashtu, ashtu si ¢do vit Autoriteti do té presé
studentét e interesuar pér zhvillimin e praktikave té tyre mésimore prané
AMF-sé.

Kjo iniciativé e AMF-sé& éshté né vazhdim té punés sé béré gjaté vitit
2018, kur Autoriteti nénshkroi 8 marréveshje bashképunimi me
universitete dhe kolegje universitare té ndryshme private dhe publike,
duke u dhéné késhtu studentéve té tyre mundé&siné pér t'u njohur me
aktivitetin e AMF-sé dhe tregjeve nén mbikéqyrje. Gjithashtu, u organizua
konferenca e paré kombétare pér “Edukimin Financiar”, ku studentét u
pérfshiné aktivisht me punimet e tyre né lidhje me tregjet nén mbikéqyrje.

Koordinimi i praktikave mésimore té studentéve éshté pjesé e “Strategjisé
pér rritien e besimit t& konsumatorit/investitorit né tregjet financiare nén
mbikéqyrje”. Ai éshté njé kontribut direkt qé jep Autoriteti jo vetém né
funksion té rrities sé njohurive financiare né aspektin teorik, si edhe
praktik pér studentét, por edhe pér shogérité qé operojné né tregjet nén
mbikéqyrje pér evidentimin e profesionistéve té sé ardhmes.

COO

Autoriteti i Mbikéqyrjes
Financiare organizon
trajnime pér “Kualifikim
profesional bazé” pér té
gjithé individét, té cilét
déshirojné té licencohen
pér heré té paré né njé
nga profesionet e

tregjeve nén mbikéqyrje,

si dhe trajnime pér
“Kualifikim profesional
né vazhdimési” pér
drejtuesit dhe
profesionistét gé
operojné né kéto tregje.

OO

Programi vjetor i aktiviteteve té formimit profesional pér vitin 2019

Autoriteti i Mbikégyrjes Financiare organizon trajnime pér “Kualifikim
profesional bazé” pér té gjithé individét, té cilét déshirojné té licencohen
pér heré té paré né njé nga profesionet e tregjeve nén mbikéqyrje, si dhe
trajnime pér “Kualifikim profesional né vazhdimé&si” pér drejtuesit dhe
profesionistét qé operojné né kéto tregje, duke kontribuar késhtu né
rritien e kapaciteteve profesionale té tyre dhe pérditésimin e njohurive
mbi tregjet nén mbikéqyrje bazuar edhe né& praktikat mé té mira
ndérkombétare.

Gjaté vitit 2019 Autoriteti do té organizojé aktivitetet e formimit
profesional si mé poshté:

Mars
“Kualifikim profesional bazé&” pér broker né sigurime.
Prill

“Kualifikimi profesional né vazhdimési” pér vlerésues démesh né
sigurime.

Maj
“Kualifikim profesional bazé&” pér vierésues démesh né sigurime.
Qershor
“Kualifikim profesional bazé” pér:
M Vierésues démesh né sigurime;
H Profesionistét né tregun e titujve.
Qershor/Korrik
“Kualifikimi profesional né vazhdimési” pér aktuar.
Shtator
“Kualifikimi profesional né vazhdimési” pér broker né sigurime.
Tetor/Néntor

“Kualifikimi profesional né vazhdimési” pér profesionistét né tregun e
titujve.

QOO
Banka Qendrore e
Austrisé né
bashk&punim me
Ministriné e Financave
té Austrisé, Fondin
Monetar Ndérkombétar
dhe Joint Vienna
Institute, zhvilluan né
datat 28-29 janar,
konferencén mbi
zhvillimet e reja té
teknologjive né sektorin
financiar dhe diskutimet
mbi Programin e Fintech
né zbatim t& Axhendés
Bali Fintech (BFA).

OO

Takim mbi procesin screening “Kapitulli 4 — Lévizja e liré e kapitalit”

Né datén 11 Janar 2019, né Bruksel u zhvillua takimi shpjegues lidhur me
procesin e screening, pér Kapitullin 4 lidhur me |évizjen e liré té kapitalit
né vendet e Bashkimit Evropian, si njé ndér parimet kryesore té lévizjes
sé liré té kapitalit, i cili duhet té integrohet né legjislacionin e vendeve gé
aspirojné pér t'u béré anétaré té BE-sé.

Né kété takim morén pérfagésues té Autoritetit té Mbikéqgyrjes Financiare,
Bankés sé Shqipérisé, si dhe Drejtorisé sé Parandalimit té Pastrimit té
Parave.

Konferencé mbi balancimin e mundésive dhe risqeve té Fintech
né zbatim té Axhendés Bali Fintech (BFA)

Gjaté zhvillimit té& konferencés

Banka Qendrore e Austrisé né bashképunim me Ministriné e Financave
té Austrisé, Fondin Monetar Ndérkombétar dhe Joint Vienna Institute,
zhvilluan né datat 28-29 janar, konferencén mbi zhvillimet e reja té
teknologjive né sektorin financiar dhe diskutimet mbi Programin e Fintech
né zbatim té Axhendés Bali Fintech (BFA).

Autoriteti i Mbikéqgyrjes Financiare u pérfagésua né kété konferencé nga
Drejtori i Pérgjithshém Ekzekutiv dhe drejtues té larté té AMF-sé.

-
COO

Agjencia Standard and

Poor’s ka konfirmuar

vlerésimin B+ dhe

perspektivén pozitive né

vijim pér Shqipériné.
OO

Pérfagésues té Fondit Monetar Ndérkombétar dhe Bankés Botérore
diskutuan mbi njé séré parimesh, mbi politikat udhézuese mbi
teknologjité financiare, té njohura sot né botén financiare me termin
Fintech. Gjaté konferencés, pérfagésues té vendeve té Evropés
Qendrore, Lindore dhe Juglindore, si dhe vendeve té Azisé Qendrore
diskutuan e shkémbyen eksperienca té vendeve té tyre né lidhje me
sfidat gé dalin nga Fintech.

Kjo axhendé u prezantua né mbledhjet e vjeshtés té Fondit Monetar
Ndérkombétar dhe Bankés Botérore, né Bali, né tetor 2018, pér té
promovuar inovacionin teknologjik né sektorin e shérbimeve financiare.
Konferenca ishte e konceptuar né formén e sesioneve, té ndara me tema
té ndryshme.

“Standard and Poor’s” vleréson Shqipériné me B+

Agjencia Standard and Poor’s ka konfirmuar vlerésimin B+ dhe
perspektivén pozitive né vijim pér Shqipériné. S&P parashikon qé
ekonomia shqiptare té rritet me mesatarisht 4% deri né vitin 2022.
Agjencia konstaton pérkushtimin e vazhdueshém né drejtim té
konsolidimit fiskal, shogéruar me njé ulje té borxhit publik.

Né bazé té vlerésimeve parashikohet njé rritie e gendrueshme e té
ardhurave, mbéshtetur nga performanca e miré ekonomike dhe
miréadministrimi.

Siguruesit kané
pérmirésuar ndjeshém
rrezikun dhe
menaxhimin e kapitalit
sipas Solvency Il dhe
tregu i sigurimeve tani
éshté mé rezistent dhe
i pajisur mé miré pér té
pérballuar krizat
financiare.

EDUKIMI | KONSUMATORIT

Tejkalimi i [imiteve né sigurueshméri

Z. Francois Villeroy de Galhau, Kryetar i Autoritetit t&¢ Mbikéqyrijes sé Kujdesshme dhe
Rezolutave, si edhe Guvernator i Bankés sé& Francés né fjalén e tij pérshéndetése né
Konferencén 10-té Ndérkombétare pér sigurimet adreson tri ¢éshtje té réndésishme:

(i) Siguruesit luajné njé rol esencial né financimin e ekonomisg;

(ii) Ndérhyrje né kuadrin rregullator;

(iii) Adresimi i emergjencave né lidhje me rreziget té reja .

Konferenca ndérkombétare u organizua né Paris né 26 tetor 2018.

(Pjesa e dyté, me shkurtime dhe redaktime)

Né Evropé, rishikimi qé do t'i béhet parimit té Solvency Il duhet té pérfshijé njé
vlerésim té ploté dhe transparent té kuadrit rregullues qé ka ekzistuar pér tre
vjet. Natyrisht, siguruesit kané& pérmirésuar ndjeshém rrezikun dhe
menaxhimin e kapitalit sipas Solvency Il dhe tregu i sigurimeve tani éshté mé
rezistent dhe i pajisur mé miré pér té pérballuar krizat financiare.

Por kéto arritie pozitive nuk duhet té lejohen té zvogélojné piképyetjet gé
duhen shtruar pas njé ndryshimi kaq té madh, vecanérisht né lidhje me
ndikimin mbi investimin e kapitalit dhe financimin e ekonomisé evropiane, sé
bashku me ¢éshtjet gé lidhen me pagéndrueshmériné dhe kompleksitetin.

Pikérisht, fakti g& ne po e quajmé até njé "rishikim" pér vitin 2020 do té thoté
gé ruajtia e status quo-sé nuk mund té jeté njé opsion. Ndérsa puna
pérgatitore éshté né progres, do té doja té shihja ¢do temé, edhe ato mé té
véshtirat dhe té cuditshmet, té diskutohen dhe té trajtohen.

Uné i béj thirrje siguruesve té luajné njé rol aktiv né konsultime. Né kété
kuadér, ne mbéshtesim pérpjekjet e béra nga Thesari i Shtetit francez dhe
siguruesit pér té pérmirésuar trajtimin e kujdesshém té investimeve afatgjata té
kapitalit gé po bé&het gjaté rishikimit né vitin 2018.

Do té shtoja se éshté e réndésishme gé mbikéqyrésit t& zbatojné té gjitha
kérkesat e mbikéqgyrjes sé kujdesshme me té njéjtin rigorozitet. Seria e
déshtimeve nga siguruesit gé kryejné njé aktivitet tregtar né tregun francez
nén FPS-né, vecanérisht pér sigurimin né fushén e ndértimit, éshté njé sinjal
pér té sjellé né vémendje réndésiné gé ka kjo mbikéqyrje e kujdesshme.

ACPR po punon shumé pér t'u marré me kété krizé, e cila po prek dhjetéra
mijéra policémbajtés francez&. Por duhet té béhet edhe konvergjenca e
nevojshme e praktikave mbikéqgyrése, pér té cilén jam né dijeni se Gabriel
Bernardino dhe EIOPA e kané si prioritet té tyren.

Le t'i kthehemi rreziqeve
té reja té cilat po shfagen
si sfida né sektorin e
sigurimeve. Do té doja té
vecoja tre prej tyre, duke i
renditur sipas diapazonit
kohor té zbatimit mé
shumé se pasardhési:
Brexit, siguria kibernetike
dhe rreziku i ndryshimeve
klimatike.

Sé fundmi, dua té gartésoj se, duke marré parasysh diskutimet aktuale, nuk
ka arsye gé té zbatohet tani parimi i IFRS 17 (Standardi Ndérkombétar i
Raportimit Financiar 17). Pérve¢ kompleksitetit t& krijimit t& njé kuadri té
geverisjes evropiane pér kéto standarde, ekziston edhe njé ¢éshtje lidhur me
kohén, dhe fatmirésisht Bordi i Standardeve Ndérkombétare té Kontabilitetit
(IASB) po rihap diskutimet mbi kété ¢éshtje.

Zbatimi i IFRS 17, i cili do té jeté i kushtueshém dhe kompleks, do té jeté
rrjiedhojé e zbatimit t&é Solvency Il, nj¢ proces qé i ka mbajtur siguruesit
shumé té impenjuar. Pértej ¢éshtjes sé afateve kohore dhe kalendarit té
zbatimit, ka ¢éshtje té réndésishme thelbésore. Ne duam njé marréveshje pér
identifikimin e grupeve me kontrata té cilat kryejné shumé déme.

Si¢ éshté tani, drafti éshté i papérshtatshém. Ne gjithashtu duam té shohim
pérfundimin e diskutimeve mbi trajtimin e kontratave té risigurimit. Né kéto
kushte, ka shumé hapésiré pér interpretimin e kétij standardi, gé mund té
ndérhyjé né krahasueshmériné dhe konsistencén e zbatimit né té gjitha
vendet.

lll. Lindja e rrezigeve té reja

Le t'i kthehemi rrezigeve té reja té cilat po shfagen si sfida né sektorin e
sigurimeve. Do té doja té vecoja tre prej tyre, duke i renditur sipas diapazonit
kohor té zbatimit mé shumé se pasardhési: Brexit, siguria kibernetike dhe
rreziku i ndryshimeve klimatike.

Né njé té ardhme té afért, fatkegésisht, Brexit do jeté céshtja gé do té na
mbajé mé té impenjuar. ACPR po punon né ményré aktive pér té siguruar njé
tranzicion té lehté, por ka ardhur koha qé siguruesit té vené né lévizje planet
e tyre t& emergjencés. Kjo do té thoté, té diskutosh me autoritetet
mbikéqyrése né Mbretériné e Bashkuar dhe né Evropé.

Kjo nénkupton edhe arritien e marrjen e autorizimeve té reja, transferimin e
portofolave, zhvendosjen e kompanive evropiane dhe ngritien e degéve né
vendet e treta. Megjithése shpresojmé ta shmangim até, duhet té jemi té
gatshém pér njé skenar pa-marréveshje.

Né kété kuadér, do té preferohej té kishim njé legjislacion evropian pér té
siguruar gé cdo céshtje e réndésishme té trajtohet né ményré té
harmonizuar; megjithaté, nése do jeté e nevojshme, dhe si mundési e dyté,
legjislacioni i paragitur né Késhillin e Ministrave mé 3 tetor do té na lejojé té
ndérmarrim hapa ligjoré né Francé, pér t&¢ menaxhuar, situata ku kompanité e
Mbretérisé sé Bashkuar nuk kané transferuar ende portofolat e kontratave té
tyre pér individét e siguruar né Francé.

Industria e sigurimeve me
siguri do t& marré késhilla
té vlefshme dhe pérdoré
eksperiencén tuaj né
lidhje me rrezikun
kibernetik, pér té krijuar
ofertén tuaj pér sigurimin
ndaj rrezikut kibernetik.

Do té doja té pérmendja se puna e pérbashkét e Bankés Qendrore Evropiane
dhe Bankés sé Anglisé pér té vlerésuar rreziget financiare, u drejtuan né
ményré specifike tek kontratat e sigurimit, dhe ne besojmé se rreziget né kété
fushé do té jené té menaxhueshme, me kusht gé ne té garantojmé mbrojtjen
e policEmbajtésve.

Né periudhén afatmesme, siguria kibernetike &shté njé shgetésim né rritje
pér té gjithé bizneset. Siguruesit jané ndér mé té prekurit, pasi ata kané té
dhéna sensitive. Industria e sigurimeve me siguri do té marré késhilla té
vlefshme dhe pérdoré eksperiencén tuaj né lidhje me rrezikun kibernetik, pér
té krijuar ofertén tuaj pér sigurimin ndaj rrezikut kibernetik.

Sé fundmi, rreziku i ndryshimeve klimatike z& afatin mé té gjaté kohor nga té
tjerét, por megjithaté kérkon veprime konkrete té€ menjéhershme. Sig tregojné
edhe diskutimet e sotme, regjimi i sigurimeve nga fatkegésité natyrore kérkon
njé rishikim dhe jam i vetédijshém se jemi afér reformave né vitin 2019. Por
kjo éshté njé fushé shumé e réndésishme e hetimit pér mbikéqyrésit, sepse
stabiliteti i klimés né njé afat té gjaté kohor éshté njé faktor pércaktues né
stabilitetin financiar.

Né gershor té kétij viti, ACPR publikoi njé studim ku rreth 10-20% e té gjitha
letrave me vleré, té zotéruara nga siguruesit francezé, jané té ekspozuara
ndaj rrezikut né raport me kalimin né njé ekonomi me energji té rinovueshme.
Né dhjetorin e kaluar, né Paris, Banque de France dhe ACPR kané ngritur
dhe po koordinojné né ményré aktive Rrjetin e Bankave Qendrore dhe
Mbikéqgyrésve pér Gjelbérimin e Sistemit Financiar (Network for Greening of
Financial System NGFS).

NGFS filloi me teté mbikéqyrés, ndérsa tashmé numri i anétaré éshté 19 dhe
pesé vézhgues, duke pérfshiré kétu Forumin e Sigurimit t& Qéndrueshém
(SIF). Ne po punojmé fort né dy subjekte, ku siguruesit jané né vend té paré:
zbulimi i rrezigeve aktuale té klimés dhe projektimi i provave té rezistencés
dinamike me fokus rreziget e ardhshme. Mé 17 prill té vitit t&¢ ardhshém do té
prezantohet né njé konferencé né Paris, njé raport gé jep detaje dhe
rekomandime rreth vitit t& paré té punés.

Uné e kam quajtur financén e gjelbér si "Kufiri i Ri pér Shekullin 21”. Sot, po
diskutojmé pér “tejkalimin e limiteve té aftésisé siguruese”. Kjo déshmon rolin
tuaj parésor dhe nxit frymén tuaj té sipérmarrjes dhe inovacionit. Rreziget me
té cilat po pérballet bota né vitin 2018 jané pa dyshim né rritje, prandaj ne na
nevoijiten kéto cilési sot mé shumé se kurré.

Journal of

Risk Management in
Financial Institutions

Journal of
Pension Economics
& Finance

Global Risk
Regulator

A Servick From THE BANKER

BOTIME PROFESIONALE

JOURNAL OF RISK MANAGEMENT IN FINANCIAL INSTITUTIONS
Volumi 11 pérmban kéto shkrime kryesore:

B Céshtje strategjike, ligjore dhe rregullatore né pejsazhin kibernetik
(Strategic, legal, quantitative and regulatory issues in the cyber
landscape)

M Praktikat mé té mira té menaxhimit té riskut dhe likuiditetit
(Buy-side liquidity risk management best practices)

M Testi i fizibilitetit té pérllogaritjes sé rrezikut t& ndérmarrjeve
(A test of the feasibility of a common risk accounting metric for
enterprise risks)

JOURNAL OF PENSION ECONOMICS & FINANCE
Volumi 17 pérmban kéto shkrime kryesore:

Bl Reforma e pensioneve publike dhe Iluhatja e kontributeve
(Contribution volatility and public pension reform)

B Efekti i taksimit né térhegjet nga kursimet para pensionit: shembuj
nga Kanadaja (The efect of tax withholding on pre-retirement
savings withdrawals: evidence from Canada)

GLOBAL RISK REGULATOR
Volumi 17, janar 2019 pérmban kéto shkrime kryesore:

B Brexit mund té ndikojé marréveshjet rregullatore ndérkufitare
(Brexit could set tone for cross-border regulatory arrangements)

B BE forcon mbikéqgyrjen pér firmat e investimeve (EU to toughen
oversight of investment firms)

M Evropa e detyruar té rishikojé regjimin e sjelljes pas skandalit té
Danske Bank (Europe forced to rethink conduct regimes following
Danske Bank scandal)

B A jané rregullatorét onsite ményra mé e miré pér té sjellé
ndryshimin e sjelljes brenda bankave? (Are onsite regulators the
best way to drive behavioural change within banks?)

INFORMACIONE NDERKOMBETARE

Greqi
WWW.Xprimm.com

Tregu i sigurimeve né Gregi e mbylli vitin 2018 me 3.19 miliardé euro prime té
shkruara bruto, me njé rritie prej 1.8% krahasuar me njé vit mé paré. Primet e
shkruara bruto né sigurimin e Jetés ishin 1.86 miliardé, me njé rritje prej vetém
0.5%. Ndérsa primet e shkruara bruto né sigurimin e Jo-Jetés ishin 2.05
miliardé, me njé rritje prej 4%.

Shogata e Siguruesve né Gregi shprehet optimiste pér zhvillimin e tregut grek
té sigurimeve, i cili rezulton té jeté i mirékapitalizuar dhe ka ndérmarré reforma
serioze pér geverisjen e korporatave dhe transparencés. Tregu grek i
sigurimeve mbikéqgyret nga Banka e Gregisé dhe nga njé kuadér institucional
gjithéevropian, gé éshté Solvency Il.

Kosoveé
WWW.Xprimm.com

Sipas té dhénave té Bankés Qendrore té Kosoveés, tregu i sigurimeve né Kosové
e mbylli vitin 2018 me 93.5 milioné euro prime té shkruara bruto, me njé rritje
prej 7%. Sigurimi i Jo-Jetés realizoi 90.5 milioné prime té shkruara bruto, me njé
rritje prej 6.5%, nga té cilat 48.6 milioné euro erdhén nga sigurimet MTPL. Né té
njéjtén kohé, sigurimi i Jetés realizoi 3 milioné euro prime té shkruara bruto, me
20% rritje.

Pérgjaté vitit 2018, né tregun e sigurimeve né Kosové operuan 14 shogéri
sigurimesh, njé mé pak se njé vit mé paré.

Kroaci

WWwWw.Xprimm.com

Primet e shkruara bruto né tregun e sigurimeve pér vitin 2018 né Kroaci
ishin 9.9 miliardé HRK (kuna kroate, monedha vendase) ose 1.3 miliardé
euro, me njé rritje prej 8.8% krahasuar me njé vit mé paré. Kjo rritje erdhi
kryesisht nga sigurimi motorik dhe sigurimi i Jetés.

Pér vitin 2018, primet e shkruara bruto né sigurimin e Jo-Jetés ishin 6.7

miliardé kuna. Né sigurimin e Jetés, primet e shkruara bruto arritén né 3.1
miliardé kuna.

Mali i Zi

WWwWw.Xprimm.com

Né vitin 2018, tregu i sigurimeve né Malin e Zi realizoi 86.83 milioné euro prime
té shkruara bruto, me njé rritje prej 6.19% krahasuar me njé vit mé paré. Primet
e shkruara bruto pér sigurimin e Jo-Jetés ishin 71.6 milioné euro, me njé rritje
prej 5.91%. Referuar té dhénave té publikuara né fagen e Agjencisé pér
Mbikéqyrjen e Sigurimeve né Malin e Zi, primet e shkruara bruto né sigurimin e
Jetés arritén né 15.23 milioné euro, me 7.51% rritje. DEémet e paguara bruto nga
siguruesit pér vitin 2018 jané 42.07 milioné euro, krahasuar me 35.7 milioné gé
ishin njé vit mé paré.

Poloni

WWW.Xprimm.com

Fondi i Garancisé sé Sigurimeve né Poloni, duke pérdorur teknologjiné e
avancuar, ka prezantuar njé platformé té re. Kjo platformé i shérben tregut
pér zbulimin dhe parandalimin e rasteve té mashtrimit. Sipas vlerésimeve té
“Insurance Europe”, rreth 10% e pretendimeve pér kompensim né Evropé
mund té jené subjekt i parregullsive, té zbuluara apo té pazbuluara.

Anétarét e Fondit té Garancisé, qé jané té gjithé siguruesit qé |éshojné
sigurime motorike né Poloni, do té kené mundési ta pérdorin falas
platformén. Fondi i Garancisé, me ané té teknikave té avancuara analitike
do té verifikojé me zgjedhje kérkesa pér pagesa gqé mund té ngjallin
dyshime. Gjithashtu platforma do té shérbejé pér té filtruar rrjetet kriminale
gé mund té véné né shénjestér kompanité e sigurimeve.

Konferenca pér sigurimin motorik né Vjené

WWW.Xprimm.com

Né datén 8 prill 2019 né Vjené, Austri, do té zhvillohet Forumi Ndérkombétar i
Sigurimeve. Disa nga céshtjet qé pritet té trajtohet né kété forum jané
shfrytézimi i teknologjisé né ndihmé té siguruesve. Kjo ndihmon pér ¢mime té
drejta, lehtési né shérbim, apo trajtimin eficent t& démshpérblimeve. Por né
anén tjetér, pérparimi i shpejté i teknologjisé ka sjellé njé kategori té re
biznesesh, kompanité e teknologjisé né sigurime, té cilat né disa fusha po
pérfitojné nga evoluimi i ngadalté i rregulloreve.

Sigurimi motorik, i cili mesatarisht z& 35% té primeve té shkruara bruto né
sigurimin e Jo-Jetés, mbetet njé nga linjat kryesore té biznesit té siguruesve. Né
shumé tregje, reputacioni i industrisé sé sigurimeve varet nga “pérshtypjet e
para” té grupit mé té madh té konsumatoréve, drejtuesit e makinave.

Banka e Anglisé, marréveshje me ESMA-n

WWW.Xprimm.com

Banka e Anglisé dhe Autoriteti Evropian i Titujve dhe i Tregjeve (ESMA)
kané réné dakord pér njé memorandum bashképunimi pér shkémbim
informacioni pér kundérpartité gendrore té klerimit dhe depozitarét gendroré.
Memorandumi i bashképunimit vjen pas miratimit nga Komisioni Europian né
muajin dhjetor 2018 té vendimeve té pérkohshme pér kuadrin ligjor dhe
mbikéqyrés té kundérpartive gendrore té klerimit dhe depozitaréve britaniké.

Kéto masa do té hyjné né fugi né rastin e largimit té Britanisé nga BE pa
marréveshje. Nésé ndodh njé gjé e tillé, kundérpartité gendrore té klerimit
dhe depozitarét gendroré britaniké do té njiheshin nga ESMA, duke nisur
nga data 30 mars 2019. Kjo do t'u jepte mundési atyre gé té vijonin me
ofrimin e shérbimeve pér anétarét e klerimit né BE.

